
 
 

INVITAZIUN 

alla radunanza communala digl cumegn da Surses 

glindesde, igls 10 da matg 2021, allas 20.00, 

an sala da cumegn Grava a Savognin 
 

 

Tractandas 

1. Bavegna ed elecziun digls dombravouschs 

2. Project per tgesa da scola primara nova a Savognin: decisiun davart igl li dalla scola 

a) Preschentaziun e discussiun 

b) Decisiun 

3. Revisiun parziala dalla lescha da votaziuns e d’elecziuns digl cumegn da Surses 

a) Preschentaziun e discussiun 

b) Approvaziun 

4. Project d’investiziun «construcziun bietg provisoric per la scola primara Grava a Savognin»: 

dumonda per credit supplementar da fr. 84ꞌ329.10 

a) Preschentaziun e discussiun 

b) Approvaziun 

5. Project d’investiziun «pumptrack» agl Lai Barnagn a Savognin: dumonda per credit d’impegn 

da fr. 350‘000.00  

a) Preschentaziun e discussiun 

b) Approvaziun 

6. Moziun per manar tras cumegns d’urna an pe da radunanzas communalas, conform all’ordi-

naziun d’autorisaziun per igls cumegns sen basa digl dretg d’urgenza, relascheda dalla re-

genza grischuna 

a) Preschentaziun e discussiun 

b) Decisiun 

7. Revisiun parziala dalla lescha da biagier Savognin art. 20 alinea 1 (zona digl center) 

a) Preschentaziun e discussiun 

b) Approvaziun 

8. Dumonda digls conjugals Fabienne e Mitgel Devonas da conceder en dretg da biagier per 

ena surfatscha giu dallas parcellas nr. 5138, nr. 5206 e nr. 5208, Badogna, Cunter, per 

biagier ena tgesa (domicil primar) 

a) Preschentaziun e discussiun 

b) Approvaziun 

9. Dumonda dalla Stieger Bedachungen und Spenglerei GmbH d’annullar igl contract da dretg 

da biagier actual concernent parcella nr. 5480 cun ena surfatscha da 2’437 m2 ainten la zona 

d’industreia «Gravas» a Cunter; e compra da chella parcella 

a) Preschentaziun e discussiun 

b) Approvaziun 

10. Dumonda dalla Thomann Landmaschinen Metallbau SA d’annullar igl contract da dretg da 

biagier actual concernent parcella nr. 5589 cun ena surfatscha da 1ꞌ725 m2 ainten la zona 

d’industreia «Gravas» a Cunter; e compra da chella parcella 

a) Preschentaziun e discussiun 

b) Approvaziun 

11. Diversas infurmaziuns 

12. Varia 

  



Remartgas pertutgont la convocaziun dalla radunanza communala 

Considero la situaziun actuala da Covid-19 an Surses ò la suprastanza communala decidia da 

convocar ena radunanza communala ordinaria sen igls 10 da matg 2021. L’ordinaziun d’auto-

risaziun per igls cumegns sen basa digl dretg d'urgenza, relascheda dalla regenza grischuna e 

tgi lubescha da pudeir realisar votaziuns all'urna an pe da radunanzas communalas, è an vigour 

angal anfignen igls 30 d’avregl 2021. Anfignen igl mument tgi chest’invitaziun è neida tarmessa 

na veva la regenza grischuna betg anc decidia, schi l’ordinaziun menziunada soura vigna pro-

lungada. 

Aveis pertutgont igl protocol dalla davosa radunanza communala 

Igl protocol dalla radunanza communala digls 14 da december è sto exponia per invista a 

parteir digls 11 da schaner cun ed anfignen igls 9 da favrer 2021 agl spurtegl dall’administra-

ziun communala a Tinizong. Ultra da chegl è igl protocol er sto activo sen www.surses.ch (ru-

brica: politica > radunanzas communalas). Durant chel termin d’exposiziun da 30 deis èn nei-

das inoltradas nignas protestas, perchegl vala igl protocol scu approvo. 

Maseiras pertutgont igl coronavirus (Covid-19) 

Tenor igl concept da schurmetg digl cumegn pertutgont Covid-19 ègl obligatoric da purtar ena 

mascrigna da protecziun, tant sen igl areal davant igl bietg polivalent Grava scu er agl interiour 

digl bietg e durant l’antiera radunanza communala. Per evitar tgi las participantas ed igls par-

ticipants vignan an contact sen spazi mengia strètg, prevei igl concept da manar las persungas 

agl intern digl bietg incl. d‘assigneir en sectour defino an sala. Per persungas tgi appartignan 

ad ena gruppa da risc vign andrizzo en sectour separo cun avonda distanza da participant a 

participant. 

Per la participaziun alla radunanza communala metta igl cumegn a disposiziun gratuitamaintg 

mascrignas da protecziun.  

Actas dalla radunanza communala 

Scu oriento gio pi bod, vignan igl messadi e las ulteriouras actas betg ple tarmess ansemen 

cun l’invitaziun alla radunanza communala. Igl messadi ed igls documaints tar tractanda nr. 3 

e nr. 7 èn activos sen www.surses.ch (rubrica: politica > radunanzas communalas). Sen gia-

veisch ins pò piglier invista da chels documaints agl spurtegl dall’administraziun communala a 

Tinizong u neir retratgs an furma stampada (telefon 081 659 11 60). 

 

Tinizong, igls 16 d’avregl 2021 Suprastanza communala Surses 

http://www.surses.ch/

